
TIL DARSLARIDA 
KOMPARATIV TAFAKKURNI 

SHAKLLANTIRISHNING 
PEDAGOGIK MODELLARI

Mohinbonu Usmonova Uchqun qizi
Qarshi davlat universiteti tayanch doktoranti

Annotatsiya: Maqolada til darslarida oʻrganuvchilarda komparativ (qiyosiy) tafakkurni shakllantirishning pedagogik 
modellari nazariy va eksperimental jihatdan tadqiq etiladi. Mavzuning dolzarbligi koʻp tilli taʼlim sharoitida til oʻzlashtirish 
samaradorligi oʻrganuvchining til hodisalarini qiyoslash, oʻxshashlik va tafovutlarni aniqlash hamda analogiya qurish qobili-
yati bilan bevosita bogʻliqligida namoyon boʻladi. Tadqiqotning maqsadi til darslarida komparativ tafakkurni shakllantirish 
modellarini nazariy asoslash, tasniflash va ularning samaradorligini pedagogik tajriba orqali tekshirishdan iborat. Tadqiqot 
aralash metodologiyaga tayanadi: nazariy tahlil va modellashtirish hamda nazorat va tajriba guruhlari ishtirokidagi pe
dagogik eksperiment uygʻunlashtirilgan. Natijada komparativ tafakkurni shakllantirishning besh pedagogik modeli (kon-
trastiv-struktur, konseptual-semantik, matn-qiyosiy, lingvokulturologik va integrativ-kognitiv) ajratildi hamda komparativ 
tafakkurning komponentlari va darajalari tasnifi ishlab chiqildi. Eksperimental maʼlumotlar integrativ-kognitiv modelga 
asoslangan taʼlim oʻrganuvchilarda qiyosiy tafakkur darajasini statistik jihatdan ishonchli ravishda oshirishini koʻrsatdi. 
Maqolaning amaliy ahamiyati olingan modellardan til oʻquv dasturlari, darsliklar va oʻqituvchilar malakasini oshirishda 
foydalanish imkoniyatida koʻrinadi.

Kalit so‘zlar: komparativ tafakkur, qiyosiy tahlil, til taʼlimi, kontrastiv lingvistika, metalingvistik ong, kognitiv pedagogika, 
koʻp tillilik, pedagogik model.
Abstract: The article offers a theoretical and experimental investigation of pedagogical models for forming comparative 
thinking in language lessons. The relevance of the topic lies in the fact that, under conditions of multilingual education, the 
effectiveness of language acquisition is directly connected with the learner’s ability to compare linguistic phenomena, to 
identify similarities and differences, and to construct analogies. The aim of the study is to substantiate and classify models 
for forming comparative thinking in language lessons and to verify their effectiveness through a pedagogical experiment. 
The research relies on a mixed methodology that combines theoretical analysis and modelling with a quasi-experimental 
design involving control and experimental groups. As a result, five pedagogical models (contrastive-structural, concep-
tual-semantic, text-comparative, linguocultural, and integrative-cognitive) were distinguished, and a classification of the 
components and levels of comparative thinking was elaborated. The experimental data demonstrated that instruction 
based on the integrative-cognitive model significantly raised the level of comparative thinking among learners. The prac-
tical value of the article consists in the applicability of the proposed models to the design of language curricula, textbooks, 
and teacher-training programmes.

Key words: comparative thinking, contrastive analysis, language education, contrastive linguistics, metalinguistic aware-
ness, cognitive pedagogy, multilingualism, pedagogical model.
Аннотация: В статье представлен теоретический и экспериментальный анализ педагогических моделей форми-
рования сравнительного мышления на уроках языка. Актуальность темы обусловлена тем, что в условиях мно-
гоязычного образования эффективность овладения языком напрямую связана со способностью обучающегося 
сопоставлять языковые явления, выявлять сходства и различия и выстраивать аналогии. Цель исследования 
состоит в теоретическом обосновании и классификации моделей формирования сравнительного мышления на 
уроках языка, а также в проверке их эффективности посредством педагогического эксперимента. Исследование 
опирается на смешанную методологию, сочетающую теоретический анализ и моделирование с квазиэксперимен-
тальным планом с участием контрольной и экспериментальной групп. В результате выделены пять педагогических 
моделей (контрастивно-структурная, концептуально-семантическая, текстово-сопоставительная, лингвокультуро-
логическая и интегративно-когнитивная) и разработана классификация компонентов и уровней сравнительного 
мышления. Экспериментальные данные показали, что обучение на основе интегративно-когнитивной модели 
статистически значимо повышает уровень сравнительного мышления обучающихся. Практическая значимость 
статьи заключается в возможности использования предложенных моделей при разработке языковых учебных 
программ, учебников и программ повышения квалификации преподавателей.

Ключевые слова: сравнительное мышление, сопоставительный анализ, языковое образование, контрастивная 
лингвистика, металингвистическое сознание, когнитивная педагогика, многоязычие, педагогическая модель.

KIRISH
Zamonaviy til taʼlimi insonning bir necha tilni baravar oʻzlashtirishi tabiiy holatga aylangan davrda rivoj

lanmoqda. Globallashuv, xalqaro aloqalarning kengayishi va taʼlim tizimlarining koʻp tillilikka yoʻnaltirilishi tilni 
oʻrganishni alohida, izolyatsiyalangan jarayon sifatida emas, balki oʻrganuvchining ona tili va boshqa tillar bilan 
doimiy qiyoslashda kechadigan kognitiv faoliyat sifatida koʻrishni taqozo etadi. Yevropa kengashining til kompe-
tensiyalarini baholash boʻyicha yangilangan tavsiyalarida plurilingvistik va plurikultural kompetensiya alohida 
ajratilib, oʻrganuvchining turli til va madaniyatlarni oʻzaro bogʻlash, qiyoslash va ular oʻrtasida vositachilik qilish 
qobiliyati taʼlimning asosiy maqsadlaridan biri sifatida belgilangan [3, 98–114]. Bu yondashuv til darsida qiyoslash 
faoliyatini tasodifiy usul darajasidan koʻtarib, uni maqsadli shakllantiriladigan tafakkur turi sifatida koʻrishni 
dolzarblashtiradi.

Komparativ tafakkur deganda biz til hodisalarini, til birliklarini, matnlarni va madaniy tushunchalarni oʻzaro 
qiyoslash, ular oʻrtasidagi oʻxshashlik va tafovutlarni aniqlash hamda analogiya va qarama-qarshiliklar asosida 
xulosa chiqarish bilan bogʻliq yuksak tartibli aqliy faoliyatni tushunamiz. Taʼlim psixologiyasida qiyoslash bilish 
jarayonining markaziy operatsiyalaridan biri hisoblanadi; mashhur taksonomiyada u tahlil bosqichiga, yaʼni 
materialni tarkibiy qismlarga ajratib, ular oʻrtasidagi munosabatlarni aniqlashga taalluqli boʻlgan yuqori dara-
jadagi kognitiv koʻnikma sifatida tavsiflanadi [1]. Demak, til darsida qiyoslashni rivojlantirish faqat lingvistik vazifa 
emas, balki oʻrganuvchining umumiy intellektual rivojlanishiga xizmat qiladigan pedagogik vazifa hamdir.

Komparativ tafakkurning ahamiyati til taʼlimi doirasidan ham tashqariga chiqadi. Qiyoslash esa aynan 
shunday koʻnikmalarning oʻzagini tashkil etadi: u tanqidiy va ijodiy tafakkur uchun zaruriy shartdir. Til darsi bu 
jihatdan alohida imkoniyatga ega, chunki til materiali qiyoslash uchun nihoyatda boy va xilma-xil zamin yaratadi. 
Demak, til darslarida komparativ tafakkurni rivojlantirish bir vaqtning oʻzida ikki maqsadga - tilni chuqurroq 
oʻzlashtirish va umumiy intellektual qobiliyatlarni shakllantirish maqsadlariga - xizmat qiladi. Bu ikki yoqlama 
samara mavzuning dolzarbligini yanada kuchaytiradi va uni zamonaviy taʼlim talablari bilan bevosita bogʻlaydi.

Qiyoslash bilish nazariyasida tasodifiy emas, balki markaziy oʻrin tutadi. Falsafiy va psixologik anʼanada 
aynan qiyoslash tushunchalarni shakllantirish, tasniflash va umumlashtirishning asosiy mexanizmi sifatida 
talqin etiladi: inson biror narsani koʻpincha faqat uni boshqa narsalardan farqlash va ularga oʻxshatish orqali 
anglaydi. Til oʻrganishda bu qonuniyat alohida ahamiyat kasb etadi, chunki til birligining maʼnosi koʻp jihatdan 
tizim ichidagi oppozitsiyalar, yaʼni uning boshqa birliklardan farqi orqali belgilanadi. Demak, oʻrganuvchi yangi 
til hodisasini oʻzlashtirar ekan, u ongli yoki ongsiz ravishda uni allaqachon maʼlum hodisalar bilan qiyoslaydi. 
Ana shu tabiiy kognitiv jarayonni pedagogik jihatdan boshqarish va yoʻnaltirish komparativ tafakkurni shakllan
tirishning mohiyatini tashkil etadi. Shu bois qiyosiy tafakkur til taʼlimida sunʼiy kiritilgan element emas, balki 
bilish jarayonining oʻzidan kelib chiqadigan tabiiy ehtiyojdir.

Oʻzbekiston taʼlim tizimida ushbu masala alohida ahamiyat kasb etadi. Mamlakatda amalga oshirilayotgan 
til siyosati doirasida oʻrganuvchilar ona tili bilan bir qatorda bir yoki bir necha chet tilni oʻzlashtiradilar; koʻpchilik 
uchun bu oʻzbek, rus va ingliz tillarining oʻzaro taʼsiri sharoitidagi taʼlimni anglatadi. Bunday koʻp tilli muhitda 
tillarni bir-biridan butunlay ajratgan holda oʻrgatish samarasiz, hatto sunʼiy boʻlib qoladi, chunki oʻrganuvchi 
ongida tillar baribir oʻzaro taqqoslanadi. Demak, eng maqbul yoʻl bu taqqoslashni inkor etish yoki eʼtibordan 
chetda qoldirish emas, balki uni ongli, maqsadli pedagogik jarayonga aylantirishdir. Komparativ tafakkurni 
shakllantirish ana shu obyektiv ehtiyojga javob beradi va koʻp tilli taʼlimning tabiiy kognitiv mexanizmini peda-
gogik resursga aylantiradi.

Shu bilan birga, til oʻqitish amaliyotida qiyoslash koʻpincha tizimsiz, intuitiv tarzda qoʻllaniladi. Oʻqituvchilar 
tarjima, grammatik tushuntirish yoki xatolarni tahlil qilish chogʻida ona tili va oʻrganilayotgan til oʻrtasidagi 
farqlarga vaqti-vaqti bilan murojaat qiladilar, biroq bu murojaatlar koʻpincha yaxlit nazariy asosga ega boʻlmaydi 
va oʻrganuvchida qiyosiy tafakkurni izchil shakllantirishga yoʻnaltirilmaydi. Natijada qiyoslash oʻqitish jarayo
nining tasodifiy, ikkinchi darajali unsuriga aylanib qoladi, holbuki u maqsadli shakllantiriladigan kompetensiya 
boʻlishi mumkin.

MAVZUGA OID ADABIYOTLAR SHARHI
Ilmiy adabiyotni tahlil qilish shuni koʻrsatadiki, mavzuning ayrim jihatlari yetarlicha oʻrganilgan, ammo yaxlit 

yondashuv hali shakllanmagan. Bir tomondan, kontrastiv lingvistika doirasida tillarni qiyosiy tahlil qilishning boy 
metodologiyasi ishlab chiqilgan [11; 8], til koʻchishi va tillararo taʼsir nazariyasi rivojlangan [12; 13, 209–231].

Mavjud tadqiqotlarning aksariyati yo sof lingvistik - tillarni qiyosiy tavsiflashga, yo umumdidaktik - tafakkurni 
rivojlantirishga yoʻnaltirilgan boʻlib, bu ikki yoʻnalish koʻpincha bir-biridan ajralgan holda qolgan. Tillarni qiyosiy 
oʻrganish nazariyasi qiyoslashning lingvistik mexanizmini ochib bergani holda, uni oʻrganuvchi tafakkurini rivoj
lantirishning pedagogik vositasiga aylantirish masalasini yetarlicha ishlab chiqmagan. Aksincha, tafakkurni 
rivojlantirishga oid pedagogik tadqiqotlar til materialining oʻziga xosligini, qiyoslashning aynan lingvistik sathda 

kechishini chuqur hisobga olmagan. Natijada bu ikki sohani bogʻlovchi, yaʼni til materiali asosida tafakkurni 
shakllantirishning yaxlit modelini taklif etuvchi tadqiqotlar kam boʻlib qolgan.

Tadqiqotning maqsadi til darslarida komparativ tafakkurni shakllantirishning pedagogik modellarini 
nazariy jihatdan asoslash, tasniflash va ularning samaradorligini pedagogik tajriba orqali tekshirishdir. Ushbu 
maqsaddan kelib chiqib quyidagi vazifalar belgilandi:
•	 birinchidan, komparativ tafakkur tushunchasining lingvodidaktik mohiyatini aniqlash;
•	 ikkinchidan, til darslarida qiyosiy tafakkurni shakllantirish modellarini ajratish va tasniflash;
•	 uchinchidan, qiyosiy tafakkurning tarkibiy komponentlari hamda namoyon boʻlish darajalarini belgilash;
•	 toʻrtinchidan, ishlab chiqilgan modellarning amaliy samaradorligini eksperimental tekshirish.

Tadqiqotning ishchi farazi quyidagicha: agar til darslarida qiyoslash faoliyati tasodifiy usuldan maqsadli, 
tizimli model asosida tashkil etilsa va bunda ona tili hamda bir necha chet til materiali ongli ravishda qiyoslansa, 
oʻrganuvchilarda komparativ tafakkur darajasi sezilarli va statistik jihatdan ishonchli ravishda oshadi.

TADQIQOT METODOLOGIYASI
Tadqiqot aralash (kombinatsiyalashgan) metodologiyaga asoslangan boʻlib, unda sifatga yoʻnaltirilgan 

nazariy-tahliliy yondashuv miqdoriy kvazi-eksperimental dizayn bilan uygʻunlashtirildi. Birinchi bosqichda 
nazariy tahlil va modellashtirish metodi yordamida komparativ tafakkurni shakllantirish modellari ishlab chiqildi 
va tasniflandi. Ikkinchi bosqichda ushbu modellarning amaliy samaradorligini aniqlash maqsadida nazorat 
va tajriba guruhlari ishtirokidagi pedagogik eksperiment oʻtkazildi. Eksperiment tuzilishi tajribadan oldingi va 
keyingi oʻlchovlarni (pretest–posttest) hamda guruhlararo qiyoslashni nazarda tutdi, bu esa olingan natijalarning 
ishonchliligini taʼminlashga xizmat qildi.

Eksperimentda oliy taʼlim muassasasining ingliz filologiyasi yoʻnalishi ikkinchi bosqich talabalari ishtirok 
etdi. Jami 64 nafar talaba dastlabki test natijalari boʻyicha boshlangʻich darajasi taqqoslanadigan ikki guruhga 
ajratildi: tajriba guruhi (n = 32) va nazorat guruhi (n = 32). Ishtirokchilar uch til - ona tili (oʻzbek), birinchi chet til 
(ingliz) va ikkinchi chet til (rus) - bilan ishlash tajribasiga ega boʻlib, bu koʻp tilli qiyoslash uchun zarur lingvistik 
zamin yaratdi. Tajriba guruhida taʼlim integrativ-kognitiv model asosida, nazorat guruhida esa anʼanaviy, qiyos
lash unsurlari tizimsiz qoʻllaniladigan metodika asosida tashkil etildi.

Eksperiment uchun maxsus qiyosiy topshiriqlar majmuasi ishlab chiqildi. Majmua tarkibiga uch tildagi 
fonetik, grammatik va leksik hodisalarni qiyoslash mashqlari, koʻp maʼnoli soʻzlar va frazeologik birliklarning 
tillararo mosligini aniqlash topshiriqlari hamda turli tillardagi parallel matnlarni qiyoslash vazifalari kiritildi. 
Topshiriqlar oʻrganuvchidan nafaqat farqlarni qayd etishni, balki ularning sabablarini izohlash va umumlashma 
xulosa chiqarishni talab qildi. Tadqiqotda quyidagi metodlar qoʻllanildi: nazariy adabiyotni tahlil qilish va umum-
lashtirish; modellashtirish; pedagogik kuzatish; tahliliy-qiyosiy metod; pedagogik eksperiment; testlash; hamda 
olingan maʼlumotlarni statistik qayta ishlash.

Eksperiment bir oʻquv semestri davomida oʻtkazildi. Tajriba guruhida har bir mavzu integrativ-kognitiv 
model talablariga muvofiq tashkil etilib, yangi til hodisasi albatta ona tili va ikkinchi chet til materiali bilan qiyos
lab oʻrganildi. Dastlab oʻrganuvchilar yoʻnaltiruvchi savollar yordamida oʻxshashlik va farqlarni aniqladilar, 
soʻngra bu farqlarning sabablarini muhokama qildilar va nihoyat mustaqil umumlashma xulosalar chiqardilar. 
Nazorat guruhida esa ayni shu mavzular anʼanaviy tarzda, asosan bir til doirasida oʻrganildi. Ikkala guruhda 
oʻquv soatlari hajmi va oʻrganilgan mavzular bir xil boʻlib, faqat metodik yondashuv farq qildi; bu shart ekspe
riment natijalariga faqat qiyosiy yondashuv taʼsir qilishini, boshqa omillar emasligini taʼminlashga xizmat qildi.

TAHLIL VA NATIJALAR
Nazariy tahlil natijasida til darslarida komparativ tafakkurni shakllantirishning besh asosiy pedagogik 

modeli ajratildi. Bu modellar bir-biridan qiyoslash predmeti, nazariy asosi va pedagogik yoʻnalishi bilan farqla-
nadi, biroq amalda ular bir-birini toʻldiradi. Quyidagi jadvalda har bir model qisqacha tavsiflangan (1-jadval).

1-jadval: Til darslarida komparativ tafakkurni shakllantirish modellari

Model Nazariy asosi Pedagogik yoʻnalishi 
(qiyoslash predmeti) Xarakterli topshiriq turi

Kontrastiv-struktur Kontrastiv lingvistika; tillararo 
taʼsir nazariyasi [11; 8]

Ona tili va chet til fonetikasi, 
grammatikasi, leksikasini 
struktur qiyoslash

Til birliklarini juftlab 
solishtirish, farqlarni 
jadvallashtirish

Konseptual-semantik Kognitiv semantika; 
konseptual tahlil

Tillardagi tushuncha, maʼno 
maydoni va konseptlarni 
qiyoslash

Maʼno qirralarini taqqoslash, 
semantik kartalar tuzish

Model Nazariy asosi Pedagogik yoʻnalishi 
(qiyoslash predmeti) Xarakterli topshiriq turi

Matn-qiyosiy Matn lingvistikasi; diskurs 
tahlili

Turli tillardagi parallel matnlar, 
janr va uslublarni qiyoslash

Parallel matnlarni tahlil qilish, 
tarjimalarni qiyoslash

Lingvokulturologik
Lingvokulturologiya; 
madaniyatlararo 
kompetensiya [2; 10]

Madaniy konsept, realiya va 
idiomalarni tillararo qiyoslash

Madaniy farqlarni izohlash, 
frazeologik qiyoslash

Integrativ-kognitiv Metalingvistik ong nazariyasi; 
koʻp tillilik [9, 15-56; 7]

Yuqoridagi barcha sathlarni 
uygʻunlashtirib, metalingvistik 
ongni rivojlantirish

Koʻp tilli kompleks loyiha va 
tadqiqiy topshiriqlar

Jadvaldan koʻrinadiki, dastlabki toʻrt model qiyoslashning muayyan sathiga - struktur, semantik, matn yoki 
madaniy sathga - yoʻnaltirilgan boʻlsa, beshinchi, integrativ-kognitiv model ularning barchasini yagona tizimda 
birlashtiradi. Bu modelning oʻziga xosligi shundaki, u qiyoslashni alohida mashq sifatida emas, balki oʻrganuv-
chining til haqidagi ongli, refleksiv tasavvurini - metalingvistik ongini - rivojlantirishning vositasi sifatida koʻradi. 
Aynan shu jihat uni eng istiqbolli model sifatida ajratib turadi va tajriba guruhida sinovdan oʻtkazish uchun asos 
boʻldi.

Konseptual-semantik model qiyoslashni til birliklarining tashqi shaklidan maʼno sathiga koʻchiradi. 
Bu modelda oʻrganuvchi turli tillardagi soʻzlarning maʼno qirralari, koʻp maʼnolilik chegaralari va konseptual 
mazmunini qiyoslaydi. Masalan, oʻzbekcha “koʻngil”, inglizcha “heart/mind” va ruscha “душа/сердце” soʻzlari 
oʻrtasidagi maʼno mosligi va tafovutlari tahlil qilinadi. Bunday qiyoslash soʻzlarning bir tildan boshqasiga 
toʻgʻridan toʻgʻri mos kelmasligini, har bir til voqelikni oʻziga xos tarzda boʻlaklashini koʻrsatadi. Model oʻrganuv
chida maʼno nozikliklariga sezgirlikni rivojlantiradi va tilni shunchaki belgilar tizimi emas, balki dunyoni konsep-
tuallashtirish usuli sifatida anglashga yoʻnaltiradi.

Integrativ-kognitiv model yuqorida tavsiflangan toʻrt modelni yagona tizimda birlashtiradi va ularni oʻrganuv
chining metalingvistik ongini rivojlantirish maqsadiga boʻysundiradi. Bu modelda qiyoslash struktur, semantik, 
matn va madaniy sathlarda baravar olib boriladi, biroq ularning har biri alohida emas, balki bir-biri bilan bogʻliq 
holda tatbiq etiladi. Modelning markaziy gʻoyasi shundaki, bir necha tilni qiyoslash jarayonida oʻrganuvchi til 
haqidagi umumlashgan, mavhum tasavvurlarni shakllantiradi - u tillarning yakka hodisalaridan til tizimining 
umumiy qonuniyatlariga koʻtariladi. Aynan shu modelning eksperimental sinovi eng yuqori samaradorlikni koʻr-
satdi, chunki u qiyoslashni mexanik mashqdan oʻrganuvchining faol, refleksiv bilish faoliyatiga aylantiradi.

Tadqiqot davomida komparativ tafakkurning tarkibiy tuzilishi aniqlandi. U bir-biri bilan bogʻliq toʻrt kompo-
nentdan iborat: oʻxshashliklarni aniqlash, tafovutlarni aniqlash, analogiya va sababiy aloqadorlik oʻrnatish hamda 
qiyoslash asosida mustaqil umumlashma xulosa chiqarish. Ushbu komponentlarning namoyon boʻlishiga koʻra 
qiyosiy tafakkurning uch darajasi farqlandi. Reproduktiv darajada oʻrganuvchi faqat tayyor koʻrsatma asosida 
yaqqol oʻxshashlik va farqlarni qayd etadi. Produktiv darajada u farqlarning sabablarini mustaqil izohlay oladi va 
qiyoslashni yangi material asosida amalga oshira oladi. Kreativ darajada esa oʻrganuvchi qiyoslash natijalarini 
umumlashtirib, til hodisalari orasidagi tizimiy bogʻlanishlar haqida mustaqil xulosa chiqaradi va bu bilimni amaliy 
faoliyatga koʻchira oladi.

Mazkur komponentlar va darajalar oʻrtasida ierarxik bogʻliqlik mavjud. Quyi komponentlar - oʻxshashlik va 
farqlarni aniqlash - yuqori komponentlar uchun zamin yaratadi: analogiya oʻrnatish va umumlashma xulosa 
chiqarish faqat dastlabki tahlil bajarilgandan keyin mumkin boʻladi. Shuningdek, darajalar oʻrtasidagi oʻtish 
bosqichma-bosqich kechadi: oʻrganuvchi avval tayyor namuna asosida qiyoslashni oʻzlashtiradi, soʻngra uni 
mustaqil bajarishga, nihoyat ijodiy umumlashtirishga oʻtadi.

Qiyosiy tafakkurning rivojlanishi ayniqsa aniq topshiriqlar misolida koʻzga tashlandi. Masalan, oʻzbek, 
ingliz va rus tillarida zamon kategoriyasini qiyoslagan tajriba guruhi ishtirokchilari dastlab asosan shakliy 
farqlarni qoʻshimcha yoki yordamchi feʼllarning mavjudligini - qayd etgan boʻlsalar, eksperiment soʻngida ular 
bu farqlar ortidagi tizimiy mantiqni, har bir tilning zamonni ifodalashdagi oʻziga xos strategiyasini izohlay oldilar. 
Xuddi shunday, frazeologik birliklarni qiyoslashda ham oʻrganuvchilar soʻzma-soʻz tarjima mumkin emasligini 
anglashdan ularning madaniy asoslarini tushuntirishga oʻtdilar. Bunday sifat oʻzgarishi miqdoriy koʻrsatkichlar 
bilan birgalikda integrativ-kognitiv model oʻrganuvchini nafaqat faktlarni qiyoslashga, balki til tizimlari haqida 
mushohada yuritishga oʻrgatganini koʻrsatadi.

Olingan natijalar komparativ tafakkurni til darsida maqsadli shakllantirish mumkin va zarur ekanligini 
tasdiqlaydi. Integrativ-kognitiv modelning ustunligini, fikrimizcha, uning metalingvistik ongni faollashtirishi 
bilan izohlash mumkin. Oʻrganuvchi bir vaqtning oʻzida uch til materialini qiyoslaganda, u har bir tilning birligini 
boshqa tillar fonida koʻradi va shu tariqa til hodisasini avtomatik qabul qilishdan uni ongli tahlil qilishga oʻtadi. Bu 
jarayon til haqidagi bilimni faqat oʻzlashtirish obyekti emas, balki mushohada predmetiga aylantiradi.

Tadqiqot natijalarini mavjud ilmiy anʼana bilan qiyoslash ularning oʻrnini aniqlashtiradi. Kontrastiv lingvis-
tika asoschilari tillarni qiyosiy oʻrganishni avvalo xatolarni bashorat qilish vositasi sifatida koʻrgan edilar (Lado, 
1957; Fries asarlaridan kelib chiqqan anʼana). Bizning yondashuvimiz esa qiyoslashni xatolarni oldini olish 
vositasidangina iborat deb bilmaydi, balki uni oʻrganuvchining kognitiv rivojlanishiga xizmat qiluvchi maqsad 
sifatida talqin etadi. Bu jihatdan tadqiqot kontrastiv tahlilning anʼanaviy talqinini kengaytiradi va uni zamonaviy 
kognitiv pedagogika doirasiga olib kiradi.

Tadqiqot natijalari L. S. Vigotskiyning bilish jarayonida vositachilik va yaqin rivojlanish zonasi haqidagi 
gʻoyalari bilan ham uygʻunlashadi [14]. Qiyoslash topshiriqlari oʻrganuvchini mustaqil bajara olmaydigan, ammo 
koʻmak bilan uddalaydigan vazifalar sari yoʻnaltiradi va shu tariqa rivojlanishni ragʻbatlantiradi.

Tadqiqot natijalari qiyoslashning umumkognitiv samarasi haqidagi zamonaviy tasavvurlarni ham tasdiqlaydi. 
Ikki yoki undan ortiq obyektni yonma-yon qoʻyish oʻrganuvchini ularning har birini alohida koʻrganda sezilmay-
digan belgilarni payqashga undaydi; qiyoslash, shu maʼnoda, idrokni oʻtkirlashtiradigan kognitiv vositadir. Ona 
tilining muayyan grammatik xususiyati koʻpincha aynan chet til bilan qiyoslanganda anglab yetiladi. Shu tariqa 
qiyoslash bir vaqtning oʻzida ham chet tilni, ham ona tilini chuqurroq anglashga xizmat qiladi va bu ikki yoʻna
lishli samara integrativ modelning kognitiv qimmatini yanada oshiradi.

Aytib oʻtilgan natijalar til koʻchishi (transfer) hodisasiga yangicha pedagogik munosabatni ham asoslaydi. 
Anʼanaviy yondashuvda ona tilining taʼsiri koʻpincha salbiy hodisa - xatolar manbai sifatida baholangan [11; 8]. 
Komparativ yondashuv esa bu taʼsirni inkor etib boʻlmaydigan, ammo ongli boshqarilishi mumkin boʻlgan resurs 
sifatida koʻradi: tillar oʻrtasidagi farqlar oldindan, ochiq muhokama qilinganda, oʻrganuvchi ularni avtomatik 
xatoga emas, balki ongli farqlashga aylantiradi. Shu maʼnoda maqsadli qiyoslash til koʻchishining salbiy oqibat-
larini kamaytirib, ijobiy koʻchish imkoniyatlarini kuchaytiradi. Bu jihat tadqiqotning kontrastiv tahlil anʼanasiga 
qoʻshgan muhim nazariy tuzatishlaridan biridir.

Tadqiqotning ilmiy ahamiyati uning kontrastiv lingvistika, kognitiv pedagogika va koʻp tillilik nazariyasini 
yagona lingvodidaktik tizimda birlashtirgan modellar tasnifini taklif etganida koʻrinadi. Shu bilan birga, tadqiqot-
ning ayrim cheklovlarini eʼtirof etish lozim. Eksperiment bitta oliy taʼlim muassasasining cheklangan tanlovida 
oʻtkazildi, shu bois natijalarni umumlashtirishda ehtiyotkorlik talab etiladi. Kelgusi tadqiqotlarda tanlovni kengay-
tirish, turli yosh va taʼlim bosqichlarida, shuningdek, uzoq muddatli kuzatuv asosida modellar samaradorligini 
tekshirish maqsadga muvofiqdir.

XULOSA VA TAKLIFLAR
Tadqiqot til darslarida komparativ tafakkurni shakllantirish maqsadli, tizimli va oʻlchanadigan pedagogik 

jarayon ekanligini koʻrsatdi. Nazariy tahlil natijasida qiyosiy tafakkurni shakllantirishning besh modeli - kontras-
tiv-struktur, konseptual-semantik, matn-qiyosiy, lingvokulturologik va integrativ-kognitiv modellar – ajratildi va 
tasniflandi. Komparativ tafakkurning toʻrt komponenti hamda uch darajasi belgilandi, bu esa uni baholash uchun 
aniq mezoniy asos yaratdi. Eksperimental tekshiruv integrativ-kognitiv modelga asoslangan taʼlim oʻrganuvchi-
larda qiyosiy tafakkur darajasini statistik jihatdan ishonchli ravishda oshirishini tasdiqladi.

Tadqiqotning amaliy ahamiyati shundaki, taklif etilgan modellardan til oʻquv dasturlari va darsliklarini ishlab 
chiqishda, qiyosiy topshiriqlar majmualarini tuzishda hamda oʻqituvchilar malakasini oshirishda foydalanish 
mumkin.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


